
Reykjavík, 5. júní 2020 

Fjármála- og efnahagsráðuneyti 
Skrifstofa skattamála 
 
 
Efni: Umsögn um drög að reglugerð um tímabundna endurgreiðslu 
virðisaukaskatts af vinnu manna.  
 
 
UMFÍ fagnar drögum að reglugerð um tímabundna endurgreiðslu virðisaukaskatts af 
vinnu manna. Eins og drögin bera með sér getur tímabundin endurgreiðsla á 
virðisaukaskatti létt verulega róðurinn í rekstri íþróttafélaga og annarra félaga í þriðja 
geiranum í eftirmála kórónuveirufaraldursins. Stjórnvöld hafa hjálpað íþróttafélögum 
verulega í þeim efnum. Drög að reglugerð þeirri sem hér er um fjallað styður jafnframt 
við mannvirkjagerð og aðrar framkvæmdir félagasamtaka og hvetja þau til að efla 
starfsemi sína eða bæta aðstöðu íþróttafélaga.  
 
Reglugerðin mun mun vafalítið hafa jákvæð áhrif á umgjörð og aðstæður aðildarfélaga 
UMFÍ og annarra félagasamtaka um allt land og því ber að fagna.  
 
Jafnframt vekjum við athygli á því að flest aðildarfélög UMFÍ er jafnframt með 
starfsemi í íþróttamannvirkjum sem sveitarfélög sjá um byggingu og rekstur. 
Ánægjuefni er að sjá að drög að reglugerðinni ná jafnframt til þeirra. Þetta getur því 
leitt til þess að aðstaða öll batni verulega til íþróttastarfs í landinu og annarra viðburða 
sem hýsa starfsemi aðildarfélaga UMFÍ samfélaginu til góða.  
 
Á hinn bóginn mælir UMFÍ með því að í g-lið draganna verði bætt heildarsamtökum í 
skipulögðu íþróttastarfi sem eru með samning við menntamálaráðuneytið (UMFÍ, ÍSÍ, 
Æskulýðsvettvanginn, Skátana, KFUM og KFUK á Íslandi og fleiri) svo reglugerðin nái 
yfir allar einingar íþróttastarfs á Íslandi.   
 
 
Vinnum saman 
Að öðru leyti fagnar UMFÍ því að áfram eru stigin skref til að draga úr neikvæðum 
áhrifum COVID-19 á samfélagið. Forsvarsfólk UMFÍ er reiðubúið til frekari útskýringa 
og aðstoðar á fleiri stigum málsins ef þess er óskað.  
 
Gerum gott starf betra samfélaginu til góða! 
 

Virðingarfyllst, 
f.h. Ungmennafélags Íslands  

